1. Dandin: Kavyadarsa, Paricchedas 1 & 2 (6th-7th century)

उद्दिष्टानां पदार्थानां अनूद्देशो यथाक्रमम् 
यथासंख्यं इति प्रोक्तं संख्यानं क्रम इत्यपि   । । २.२७३  । ।
ध्रुवं ते चोरिता तन्वि स्मितेक्षणमुखद्युतिः  
स्नातुं अम्भःप्रविष्टायाः कुमुदोत्पलपङ्कजैः  । । इति क्रमः । ।   । । २.२७४  । ।
2. Bhamaha: Kavyalamkara (7th century)

यथासंख्यमथोत्प्रेक्षां अलङ्कारद्वयं विदुः   ।
संख्यानमिति मेधाविन्- ओत्प्रेक्षाभिहिता क्वचित् । । २.८८  । ।
भूयसामुपदिष्टानां अर्थानामसधर्मणाम्  ।
क्रमशो योऽनुनिर्देशो यथासंख्यं तदुच्यते   । । २.८९  । ।
पद्मेन्दुभृङ्गमातङ्ग- पुंस्कोकिलकलापिनः   ।
वक्त्रकान्तीक्षणगति- वाणीवालैस्त्वया जिताः   । । २.९०  । ।
3. Udbhata: Kavyalamkarasarasamgraha (c. 776-807 AD) and 4. Induraja’s Laghuvrtti

#<यथासंख्यमथोत्प्रेक्षां स्वभावोक्तिं तथैव च  ।
अपरे त्रीनलङ्कारान्गिरामाहुरलङ्कृतौ  । । ऊक्स्स्_३.१  । ।>#

यथासंख्यम्----
#<भूयसामुपदिष्टानामर्थानामसधर्मणां  ।
क्रमशो योऽनुनिर्देशो यथासंख्यं तदुच्यते  । । ऊक्स्स्_३.२  । ।>#

पूर्वमुद्दिष्टानामर्थानां यदा क्रमेणार्थान्तराण्यनुनिर्दिश्यन्ते तदा यथासंख्याख्योऽलङ्कारः  ।
तत्र हि संख्योपलक्षितक्रमानतिक्रमेण शब्देनानुपात्तोऽपि पदार्थानामन्वयः समाश्रीयते  ।
अतो यथाक्रमं पदार्थानामन्वयध्वननादेतस्यालङ्कारस्य यथासंख्यता  ।
स चालङ्कारो बहूनामल्पशोऽप्युपनिबध्यमानो यतः शोभाबद्धो भवति अतो भूयसामित्युक्तं  ।
द्वयोर्हि तस्योपनिबध्यमानस्य यावच्चतुर्गुणत्वादिरूपतयोपनिबन्धो न कृतः तावच्छोभोपेतत्वं न भवति  ।
भूयसां पुनरर्थानां तद्यथासंख्यमल्पेनैव प्रयासेनरम्यं भवति  ।
तत्र हि तस्य द्विगुणस्य त्रिगुणस्य वोपनिबन्धे शोभातिशयो जायते  ।
तदुक्तम्---
तद्द्विगुणं त्रिगुणं वा बहुषूद्दिष्टेषु जायते रम्यं  ।
यत्तेषु पथैव ततो द्वयोस्तु बहूशो निबध्नीयात् । ।
इति  ।
ननु "मृणालहंसे"त्यादावुपवर्णयिष्यमाणे उदाहरणे मृणालादिभ्य उपमानेभ्यो बाह्वादीनामुपमेयानां विशेषख्यापनाद्य्वतिरेकालङ्कारेण सहृदयहृदयाण्यावर्ज्यन्ते, न तु यथासंख्येन  ।
तत्कथं यथासंख्यमलङ्कार इत्याशङ्क्योक्तम्--"असधर्मणामिति"  ।
यत्रापि हि साधर्म्यभावादुपमानोपमेयभावाभावेन व्यतिरेकादेरुपनिबन्धाभावस्तत्राप्ययं शोभातिशयमावहतीत्यर्थः  ।
यथा----
कज्जलहिमकनकरुचः सुपर्णवृषहंसवाहनाः शं नः  ।
जलनिधिगिरिपद्मस्था हरिहरचतुरानना ददतु  । ।
इति  ।
अत्र हि हरिप्रभृतीनां त्रयाणामुद्दिष्टानां कज्जलरुक्त्वसुपर्णवाहनत्वजलनिधिस्थत्वादयो धर्माः क्रमेणानुनिर्दिष्टाः  ।
न च तत्र परस्परसाधर्म्यं विद्यते  ।
अथ च क्रमपर्यालोचनया अर्थानामानुरूप्येण समन्वयप्रतीतेः शोभातिशयो विद्यते  ।
तेनास्य साधर्म्याद्यभावेऽपि पृथगलङ्कारताप्रतिलम्भाद्यत्र साधर्म्यादि विद्यते तत्राप्यलङ्कारत्वं दुर्निवारं  ।
अतो "मृणालहंसे"त्यादिके उदाहरणे यथासंख्यमङ्गभूतं व्यतिरेकालङ्कारस्य द्रष्टव्यं  ।
तेनायमङ्गाङ्गिभावे सङ्करः  ।
यद्वक्ष्यति "परस्परोपकारेण यत्रालङ्कृतयः स्थिताः  ।
स्वातन्त्र्येणात्मलाभं नो लभन्ते सोऽप सङ्करः"  । ।
इति  ।
अतो यथासंख्यं पृथगलङ्कारत्वेनोपदेष्टव्यं  ।
तस्योदाहरणम्-----
मृणालहंसपद्मानि बाहुचङ्क्रमणाननैः  ।
निर्जयन्त्यानया व्यक्तं नलिन्यः सकला जिताः  । । ऊक्स्स्_३.*१  । ।
अत्र बाहुचङ्क्रमणाननानामुद्दिष्टानां यथाक्रमं मृणालहंसपद्मान्यनुनिर्दिष्टानि  ।
तद्वशेन च शब्दानुपात्तस्यापि तदन्वयस्य गर्भीकृतत्वेन वक्रभणितिसद्भावाद्यथासंख्यमलङ्कारः  । ।
5. Anandavardhana: Dhvanyaloka (820-890)

6. Abhinavagupta’s Locana (950 - 1020) and 7. Ramasaraka’s Balapriya (modern published in 1940)

यत्रार्थः शब्दो वा तमर्थमुपसर्जनीकृतस्वार्थौ   ।
व्यङ्क्तः काव्यविशेषः स ध्वनिरिति सूरिभिः कथितः   । । १३  । ।
<<लोचनं>> सद्भावमिति  ।
सत्तां साधुभावं प्राधान्यं चेत्यर्थः  ।
द्वयं हि प्रतिपिपादयिषितं  ।
प्रकृत इति लक्षणे  ।
उपयोजयनुपयोगं गमयन् ।
तमर्थमिति चायमुपयोगः  ।
स्वशब्द आत्मवाची  ।
स्वश्चार्थश्च तौ स्वार्थौ; तौ गुणीकृत्तौ याभ्याम्; यथासंख्येन तेनार्थो गुणीकृतात्मा,शब्दो गुणीकृताभिधेयः  ।
तमर्थमिति  ।
ऽसरस्वती स्वादु तदर्थवस्तु
8. Kuntaka: Vakroktijivita, with auto-commentary (950-1050)

यथासंख्यमलङ्कारः पूर्वैराम्नातेव यः   ।
कारणद्वितयेनापि नालङ्कारः स संमतः   । । सूत्र ३.६३  । ।
"यथासंख्यमलङ्कारः पूर्वैराम्नातः" तुल्य (क्रमं) कैश्चित्स्वशब्देनाभिहितः स्वनाम्ना "स नालङ्कारः,कारणद्वितयेनापि" भूषणान्तरभावेन शोभाशून्यतया च   ।
तथा च तस्योदाहरणम्--- 
पद्मेन्दुभृङ्गमातङ्गपुंस्कोकिलकलापिनः   ।
वक्त्र कान्तीक्षणगतिस्वरकेशैस्त्वया जिता   । । टीका ३.२१५  । ।
अत्रात्मकृतलक्ष्ये भणितिवैचित्र्यविरहात्न काचित्कान्तिर्विद्यते   ।
सत्यामप्येतस्यां साम्यं व्यतिरेको वा जीवितमाम्नातं न पुनः समानसंख्यात्वम्  ।
(केवल) समानसंख्यात्वे "यथासंख्यमनुदेशः समानाम्" इति सूत्रोदाहरणन्यायात्संख्यातानुदेशात्न किञ्चिदतिरिच्यते   ।
केषाञ्चिदाशीः प्रभृतीनामलङ्कारतया मतानां भूषणत्वानुपपत्तेः   ।
आसिषस्तु लक्षणोदाहरणानि नेह पठ्यन्ते   ।
तेषु चाशंसनीयस्यैवार्थस्य मुख्यतया वर्णनीयत्वादलङ्कार्यत्वमिति प्रेयोलङ्कारोक्तानि दूषणान्यापतन्ति   ।
न प्रेयसो विरुद्धः स्यादलङ्कारान्तरे सति   ।
संसृष्टिसंकरौ स्यातामन्यत्रादर्शनादपि   । । टीका ३.२१६  । ।
(अन्तरश्लोकः)   ।
विशेषोक्तेरप्युक्तालङ्कारान्तर्भावेनालङ्कार्यतया च भूषणत्वानुपपत्तिः   ।
तथा चोदाहरणमेतस्याः--- 
स एकस्त्रीणि जयति जगन्ति कुसुमायुधः   ।
हरतापि तनुं यस्य शम्भुना न हृतं बलम्  । । टीका ३.२१७  । ।
अत्र सकललोकप्रसिद्धजयित्वव्यतिरेकिकन्दर्पस्वभावमात्रं लोकोत्तरत्वेन वाक्यार्थः   ।
(एवं) सूक्ष्मलेशहेतवः (नालङ्काराः   ।
तथा च) भामहः--- 
हेतुश्च सूक्ष्मो लेशोऽथ नालङ्कारतया मतः   ।
समुदायाभिधेयस्य वक्रोक्त्यनभिधानतः   । । टीका ३.२१८  । ।
तथा च सूक्ष्मस्योदाहरणम्--- 
संकेतकालमनसं विटं ज्ञात्वा विदग्धया   ।
हसन्नेत्रार्पिताकूतं लीलापद्मं निमीलितम्  । । टीका ३.२१९  । ।
अत्र वर्णनीयात्मा सूक्ष्मो न पुनरलङ्कारणम्, कस्मात्---साक्षादभिधया वक्तव्यार्थस्तथाविधया युक्त्या प्रतिपाद्यते   ।
लेशस्योदाहरणं यथा--- 
राजकन्यानुरक्तं मां रोमोद्भेदेन रक्षकाः   ।
अवगच्छेयुरा ज्ञातमहो शीतानिलं वनम्  । । टीका ३.२२०  । ।
अत्राप्येतदेव वक्तव्यं वस्तु कथं विभूषणतामर्हति ?   ।
"यत्परः शब्दः स शब्दार्थः" इति न्यायात् ।
हेतोरुदाहरणम्--- 
अयमान्दोलितप्रौढचन्दनद्रुमपल्लवः   ।
उत्पादयति सर्वस्य प्रीतिं मलयमारुतः   । । टीका ३.२२१  । ।
एवमुपमारूपकमपि नालङ्करणम्  ।
समग्रगगनायाममानदण्डो रथाङ्गिनः   ।
पादो जयति सिद्धस्त्रीमुखेन्दुनवदर्पणः   । । टीका ३.२२२  । ।
अत्र रसवदलङ्कार (वत्) वाच्यवाचकयोः संगतिरेव नास्ति   ।
तथा च उपमा च रूपकं चेति विग्रहे द्वन्द्वो वा विवक्षितः स्यात्, विशेषणसमासो वा   ।
तत्र द्वन्द्वपक्षे क्वचिद्वाक्यैकदेशे रूपकं क्वचिदुपमेति (द्वितिय) प्रणिबन्धनं न किञ्चिदेकस्मिन्  ।
तत्रापि प्रत्येकं परिस्पन्दतया स्वस्थाने समं विभातीति परस्परापेक्षां विना समुदायात्मकस्य विशेष्यस्यासंभवात्द्वन्द्वपक्षोऽनुपपन्नः   ।
विशेषणसमासेऽपि सर्वस्मिन्वाक्ये, एकदेशे वा द्वितयमपीति द्वयोरेकस्मिन्वस्तुनि युगपत्परस्परविरुद्धयोश्छायातपयोरिव समावेशानुपपत्तिः   ।
एकतरपक्षावलम्बिन्या वाचा प्रत्येकं वाच्यवाचकस्वरूपनिश्चितावपरस्यावकाशभङ्गोऽपि न सम्भवतीति परस्परापेक्षां विना समुदायात्मकविशेषणसमासोऽप्यकिचित्करः   ।
कथञ्चित्तत्रैकतरनिश्चये प्रमाणाभावादन्यतरकल्पनेन दोषायोगात्संकरव्यवहारः   ।
प्रस्तुते पुनरेवंविधस्वरूपनिष्पत्तावपि संसिद्धिविवक्षया यस्यात्मसिद्धऽवपि सन्देहदोलाधिरूढिस्तत्राप्यसम्भूताद्वस्तुतोऽव्यवस्थितैव कदाचिदस्तीति यत्किञ्चिदेव वाक्यसामर्थ्यादवसेयः   ।
प्रतीयमानप्रकारात्तृतीयं रमणीयमलङ्करणकलापमिति वाक्यवक्रतासर्वस्वं समाख्येयम्  ।
समुदायात्मकवाक्यवक्रतास्वरूपमासूत्रयति---
9. Mammata: Kavyaprakasa (11th century)

#<यथासंख्यं क्रमेणैव क्रमिकाणां समन्वयः   । । कारिका १०८  । ।>#

यथा
     {एकस्त्रिधा वससि चेतसि चित्रमत्र
          देव द्विषां च विदुषां च मृगीदृशां च  ।
     तापं च संमदरसं च रतिं च पुष्णन्
          शौर्योष्मणा च विनयेन च लीलया च  । ।४७७ । ।}

                    %<(Sउभाषितरत्नाकर १४३८)>%

 । ।१०८ । ।
10. Mammata: Kavyaprakasa [Karikavali]

यथासंख्यं क्रमेणैव क्रमिकाणां समन्वयः   । । १०८  । ।
11. Vamanacarya Ramabhatta Jhalakikar’s Balabodhini commentary

#<यथासंख्यं क्रमेणैव क्रमिकाणां समन्वयः  । ।१०८ । ।>#

यथा एकस्त्रिधा वससि चेतसि चित्रमत्र देव द्विषां च विदुषां च मृगीदृशां च  ।
तापं च संमदरसं च रतिं च पुष्णन्शौर्योष्मणा च विनयेन च लीलया च  । । ४७७  । ।
(सू- १६५)
12. Nagesh Bhatta: Udyota commentary on kavyaprakasha (18th century)

13. Govinda Thakkura: Pradipa commentary on kavyaprakasha (1400-1500)

14. Baidyanatha Tatsat: prabha commentary on kavyaprakasha

15. Bhimsena Dikshita – sudhasagar commentary on Kavyaprakasha

16. Rajasekhara: Kavyamimamsa (10th century)

17. Rudrabhatta: Srngaratilaka (1000 AD)

18. Ruyyaka [Rajanaka]: Alamkarasarvasva, Sutras 1-34 (1150)

19. Jayaratha’s Vimarsini ((1150-1200 AD)

20. Vidyacakravartin’s Samjivani

#<उद्दिष्टानामर्थानां क्रमेणनुनिर्देशो यथासंख्यं  । । ऱुआस्स्_५९  । ।>#

प्राङ्गनिर्दिष्टनां पश्चान्निर्दिष्टैः क्रमेण सम्बन्धो यथासंख्यालङ्कारः  ।
व्याचष्टे-ऊर्ध्वमित्यादि  ।
ऊर्ध्वं प्रागित्यर्थः  ।
स चेति  ।
अनुनिर्देशोऽर्थान्तरगतः न तु उद्दिष्टार्थगतः  ।
सामर्थ्यादुद्दिष्टानुनिर्देश्ययोः सापेक्षत्वलक्षणात् ।
सम्बन्धप्रतीतिं निष्कर्षति-ऊर्ध्वनिष्ठानामिति  ।
वाक्यार्थः सूत्रत्मनो वाक्यस्यार्थः  ।
अतः क्रमविशेषः  ।
अन्ये तु क्रम इत्येवाभिदधिरे  ।
द्वैविध्यमाह-तच्चेति  ।
आद्यस्य लक्षणमाह-शाब्दं यत्रेति  ।
व्यस्तानां व्यस्तैरर्थादभिसंवन्धे शाब्दक्रमावलम्बिनः सम्बन्धस्यातिरोधानप्रतीतिकत्वाच्छाब्दता  ।
द्वितीयं लक्षयति-आर्थन्त्विति  ।
समुदायस्य समुदायेन सम्बन्धे शाब्दे पर्यालोचनया अवयवत्रमसम्बन्ध इत्यार्थता  ।
लावण्येति  ।
लावण्यप्रभा त्यागावनीभरक्षणत्वशालिनि त्वयि सति इन्दुपूषचिन्तारत्नकुलक्ष्माभृतां नैरर्थक्यं  ।
योजयति-अत्र लावण्यौकस्त्वेत्यादि  ।
कज्जलेत्यत्रार्ऽऽथत्वं योजयति-अत्र कज्जलादीनामिति  ।
श्रुत्या शब्देन समुदायगतःसंबन्धः  ।
"प्रागुक्तानामनूक्तैस्तु सम्बन्धः त्रिमिको यदा  ।
यथासंख्यं तथा शाब्दं आर्थं चेति द्विधा मतम्"  । ।
21. Jayadeva [alias Piyusavarsa]: Candraloka (1200 AD)

यथासंख्यं द्विधार्थाश्चेत्क्रमादेकैकमन्विताः   ।
शत्रुं मित्रं द्विषत्पक्षं जय रञ्जय भञ्जय   । । ५.९१  । ।
22. Visvanatha kaviraja: Sahityadarpana ) (1384 AD)

#<यथासंख्यमूद्देश उद्दिष्टानां क्रमेण यत् ।># १०.७९
यथा--
"उन्मीलन्ति नखैर्लुनीहि वहति क्षौमाञ्चलेनावृणु क्रीडाकाननमाविशन्ति वलयक्वाणैः समुत्नासय  ।
इत्थं वञ्जुलदक्षिणानिलकुहूकण्ठेषु साङ्केतिक- व्याहाराः सुभग ! त्वदीयविरहे तस्याः सखीनां मिथः"  । ।
23. Mahesvarabhatta’s Vijnapriya and 24. Anantadasa’s Locana (1400)

#<यथासंख्यमूद्देश उद्दिष्टानां क्रमेण यत् ।>#

     ************* टीका *************
     #<विज्ञप्रियाः>#

     (वि, ख) यथासंख्यालङ्कारमाह---यथासंख्यमिति  ।
     प्रथमोद्दिष्टानां यः प्रथमद्वितीयादिक्रमस्तेन क्रमेण तदन्वितानामनु पश्चादुद्देश इत्यर्थः  ।
     #<लोचनाः>#

     (लो, अ) सम्प्रति वाक्यन्यायाश्रता अलङ्कारा उच्यन्ते  ।
     यथासंख्यनामालङ्करणं  ।
     अनूद्देशः अनु पश्चात्निर्देशः  ।
     उद्दिष्टानामुन्मीलनादिक्रियाणां वञ्जुलादिभिः क्रमेण सम्बन्धः  ।
     ********** टीका संपूर्णा **********
यथा--
"उन्मीलन्ति नखैर्लुनीहि वहति क्षौमाञ्चलेनावृणु क्रीडाकाननमाविशन्ति वलयक्वाणैः समुत्नासय  ।
इत्थं वञ्जुलदक्षिणानिलकुहूकण्ठेषु साङ्केतिक- व्याहाराः सुभग ! त्वदीयविरहे तस्याः सखीनां मिथः"  । ।
     ************* टीका *************
     #<विज्ञप्रियाः>#

     (वि, ग) उन्मीलन्तीति  ।
     नायके नायिकाविरहकालीनान्तत्सखीनां साङ्केतिकव्यवहारान्कथयन्त्याः कस्याश्चिदुक्तिरियं  ।
     हे सुभग ! त्वदीयविरहे तस्याः सखीनां तत्तत्क्रियया वञ्जुलादित्रये सङ्केतिता मिथः इत्थं वायवहारा इत्यर्थः  ।
     कीदृशा व्यवहारा इत्यत्राह  ।
     उन्मीलन्तीति  ।
     विकशन्तीत्यर्थः  ।
     इयमेकस्याः सख्याः प्रथमोक्तवञ्जुलपुष्पकर्तृके उन्मीलने सङ्केतिता प्राथमिकी उक्तिः  ।
     अपरसख्याश्च नखैरित्यादिका प्राथमिकी प्रत्युक्तिः  ।
     वहतीति द्वितीयोक्तदक्षिणानिलकर्तृके वहने सङ्केतिता इयं सख्या द्वितीयोक्तिः  ।
     अपरसख्याश्च चेलाञ्चलेनेत्यादि द्वितीया प्रत्युक्तिः  ।
     क्रीडेत्यादिका अपरसख्या तृतीयप्रत्युक्तिः  ।
     इत्थं प्रथमादिक्रमेणोक्तानां पश्चात्तत्क्रमेणैव तदन्वितानामुद्देशः  ।
     ********** टीका संपूर्णा **********
25. Visvesvara Kavicandra: Camatkaracandrika (1400)

26. Vidyadhara: ekavali (14th century) and 27. Mallinatha Suri: Tarala commentary on Vidyadhara's Ekavali (1350-1450 CE.)

28. Simhabhupala: Rasarnavasudhakara (1400-1500)

29. Vamana: Kavyalamkarasutra, with Vrtti (1400-1500)

30. Rupa Gosvamin: Natakacandrika (1489–1564)

31. Rupa Gosvamin: Ujjvalanilamani (1489–1564)

32. Apayya dikshit: kuvalayananda (1535)

33. Kavi Karnapura: Alankarakaustubha (around 1550)

२४. यथासङ्ख्यम्
॥ कारिका २७३ ॥
यथासङ्ख्यं यथासङ्ख्यं क्रमिकाणां यदन्वयम् ॥
क्रमिकाणां वाचकानां यथासङ्ख्यं यद्यन्वयस्तदा यथासङ्ख्यं (२४) इत्यलङ्कारम् । यथा—

गोपीश्च गोपतनयाश्च सुरद्विषश्च 
रूपेण च प्रियतया च भुजोजसा च ।
सम्मोहयंश्च रमयंश्च निसूदयंश्च
श्रीगोकुलेन्द्रतनयो व्रजमध्यवात्सीत॥८.१०२॥
34. BAladeva VidyabhuShaNa: kavyakaustubha (around 1550)

35. Jagannatha Panditaraja: Rasagangadhara, Anana 1 (17th century)

36. Krishna brahmatantra Parakala Swami: Alankaramanihara (1917)

37. Vagbhatalankara

38. Alankarashekhara

39. Alankara adhyaya agni purana

यथासङ्ख्यमनूद्देशं सामान्यमतिदिश्यते ।
समये वर्णनीयस्य दारुणस्यापि वस्तुनम् ।
अदारुणेन शब्देन प्राशस्त्यमुपवर्णनम् ॥१९॥
40. Bharata – nATyashAstra

41. Bhatti – rAvaNavadham

यथासंख्यम्

